
НА ВЕЧАРЫпрацоўнай славы, дзе сустрэлі- ся байцы студэнцкіх атрадаў БДУ імя У. I. Леніна, былі пад- ведзены вынікі працоўнага семестра 1986 года. Лепшым бандам і атрадам сакратар камі- тэта камсамола А. Жук уручыў узнагароды. Пераходны Чырво- ны сцяг атрымаў зводны атрад юрыдычнага факультэта, які за- няў першае месца ў сацыялістыч- ным спаборніцтве паміж зводны- мі атрадамі універсітэта. Узнага- роджаны атрад «Белая Русь» — пераможца сярод атрадаў бяз- выплатнай працы, «Аэліта» — пераможца сярод небудаўнічых атрадаў.За актыўны ўдзел у працоў- ным семестры адзначаны Т. Ва- рабей, А. Пухаў, А . Дземяшке- віч, I. Цярэнцьева, Г. Сітніца, Т. Мацкевіч, В. Бойка.На вечары прысутнічалі гос- ці — парторг Стаўрапольскага саўгаса «Цішчанскі» I. Салянік і аграном-агароднік А. Стрельцова, якія расказалі пра тое, як у іх краі паважаюць студэнцкія рукі, запрасілі працаваць да сябе зноў. Н. Б А ХІР , студэнтка факультэта журналістыкі.
НАВІНКІвыдавецтва «Універсітэцкае» прапаноўвае ўвазе студэнтаў і выкладчыкаў Цэнтральны кніж- ны магазін: В. В. Бянькоўскі, Л . В. Лойка. Сусветная сацыя- лістычная сістэма. Даты, факты, каментарыі; М. I. Ж укаў. Праб- лемы свядомасці; I. I. Сярова. Культура міжнародных зносін; Л . М. Шнеерсон. Магістральны напрамак — усеагульны мір; Ві- лейска-Мінская водная сістэма.Ж . К Р У ГЛ ІКАВА.
« С Т У Д Э Н Ц К А Я  В ЯСН А-87»набліжаецца. Агляд-конкурс мастацкай самадзейнасці уні- версітэта пройдзе з 1 красавіка па 17 мая. Пачне яго факуль- тэт прыкладной матэматыкі.А . СА Ў Ч Ы К .
Д Ы С К У С ІЙ Н Ы  КЛУБ«Палітыкус» праводзіць 30 сака- віка чарговае пасяджэнне. Тэ- ма — «Філіпіны сёння». У па- сяджэнні прымуць удзел грама- дзяне Філіпін — студэнты ВНУ г. Мінска. А. С А В ІЧ .
Ф А Р М ІР У Е Ц Ц Аідэалагічны атрад бязвыплатнай працы па рабоце са слухачамі курсаў па вывучэнню рускай мовы для замежных грамадзян з Італіі, Англіі, Швецыі, Даніі. Байцы гэтага атрада будуць вызвалены ад сельгасработ уво- сень. Заявы падаваць у пакой № 306 галоўнага корпуса.А. С А М У Й Л 14.

У Н А Ш Ы М  універсітэце вучыцца сапраў- 
Эы інтэрнацыянальная сям’я. I  вельмі прыем- 
на, што юнакоў і дзяўчат з іншых краін 
свету хвалюе жыццё студэнтаў. Многія нашы 
замежныя сябры прымаюць актыўны ўдзел 
ў прафсаюзным і камсамольскім жыцці, ак- 
тыўна працуюць у сваіх зямляцтвах. У Б Д У  

ШЗ замежных студэнтаў атрымліваюць сты-

пендыі Камітэта маладзёжных арганізацый 
(К М А ) і 10 — стыпендыі В Ц С П С .

Стыпендыяты К М А  і В Ц С Т ІС  — людзі за- 
цікаўленыя. У гэтым яшчэ раз можна было 
пераканацца на сустрэчы, што адбылася ў сту- 
дэнцкім кафэ «Гаўдэамус». Замежныя студэн
ты, прафсаюзныя і камсамольскія актывісты 
універсітэта сустрэліся з дэлегатам X X  з'ез

да В Л К С М  сакратаром камітэта камсамола 
Белдзяржуніверсітэта Аляксандрам Жуком і 
дэлегатам X V II I  з езда прафсаюзаў С С С Р  
студэнтам II  курса факультэта журналістьі- 
кі Сяргеем Зайцам. Т. Х У Д О Б А ,

студэнтка факультэта 
журналістыкі. 

Фота С . П Л Ы Т К Е В ІЧ А .

САМАКІРА П РАП АН УЮНе памылюся, калі скажу, што студэнты любяць слова «дэма- кратыя» і ўсё, што з ім непасрэдна звязана. Скажам, студэнц- кае самакіраванне. Яно выступае актыўнай формай праяўлення дэмакратызацыі сістэмы навучання, таму што пашырае правы студэнцкіх калектываў у галіне арганізацыі навучальнага працэ- су, навукова-даследчай работы, прадукцыйнай працы.

ЗДАЕЦЦА, усё добра: правы студэнты маюць, 
і можна смела імі карыстацца. Напрыклад, ста- 
віць перад адміністрацыяй факультэта пытанне 
пра замену выкладчыка, які праводзіць заняткі 
не на належным узроўні. Ці адпускаць студэн- 
таў з заняткаў па іх заявах.

Але студэнцкае самакіраванне адначасова па- 
вышае адказнасць студэнтаў за рэзультаты на
вучання і грамадскай дзейнасці. I тэта, на жаль, 
спалохала некаторых студэнтаў. Нават на меха- 
ніка-матэматычным факультэце, дзе ўжо даво- 
лі працяглы час практыкуецца студэнцкае сама- 
кіраванне. Такую думку выказала Іна Краўчан- 
ка, сакратар камітэта камсамола М М Ф :'— Трэба заўсёды памятаць, што сістэма самакі- равання патрабуе ад кожнага студэнта яшчэ боль- шай адказнасці. А вось гэтага нам часам не хапае. Напрыклад, ВВК мае права адпускаць студэнтаў з заняткаў па іх заявах. Значыць, ёй даверылі кант- роль за наведваннем заняткаў. Але не усе камсор- гі і старасты тэта разумеюць. Многія старасты не звяртаюць ніякай увагі на пропускі, а на камсамоль- скіх сходах пытанне аб наведванні заняткаў стара- юцца абмінуць. Затое ў размовах са студэнтамі часта можна пачуць наступнае: «Чаму нам трэба ха- дзіць на лекцыю, якая чытаецца 1гак, што яе ні- хто не слухае?» Згодна. Але каб вырашыць тэта пытанне, створана студэнцкая метадычная камісія. Давай- це самі дапаможам выкладчыкам высветліць, што неабходна змяніць. Чаму ж маўчаць члены метадыч- най камісіі на сваіх пасяджэннях? Чаму не высвят- ляюць погляды трупы, патока?

Вось некаторыя меркаванні саміх студэнтаў:«Я лічу, што самакіраванне можна ўкараняць толь- кі тады, калі навучымся кіраваць. А гэтага ў нас яшчэ няма!»«Я нават не ведаю, у чым яно заключаецца».«Нам дадзены правы, але як імі карыстацца?»«Мы недастаткова інфармаваны аб усіх справах факультэта».«Часта ўмешваюцца выкладчыкі».«Кепска працуе стыпендыяльная камісія».«Фактычна самакіраваннем займаецца невялікае кола, а большасць студэнтаў нават не ведае, што тэта такое».
Але іменна большасці камсамольцаў з М М Ф 

належаць супрацьлеглыя думкі:«Пры самакіраванні факультэцкае жыццё стала больш цікавым і разнастайным».«Студэнты нашага факультэта амаль усе пытанні вырашаюць самастойна».«Мы самі размяркоўваем месцы ў інтэрнаце, выра- шаем пытанні быту, адпачынку, вольнага часу».«Самакіраванне — тэта цудоўна, таму што студэнт атрымлівае магчымасць у поўнай меры адчувць сябе самастойным чалавекам».«Толькі самакіраванне дапаможа нам стаць добры- мі арганізатарамі \ кіраўнікамі ў будучым».
Як бачым, з ’явіліся аптымісты і песімісты. Пры- 

>ім песімісты, як і заўсёды было, скардзяцца

на камітэт камсамола, выкладчыкаў, дэканат і 
г. д. На ўсіх, акрамя саміх сябе. А скардзіцца 
трэба толькі на сябе. Таму што —  самакіраван- 
не.

Аб перабудове сістэмы выйшэйшай адукацыі 
гавораць выкладчыкі і дэканы, гавораць кіраў- 
нікі грамадскіх арганізацый. Вось толькі нешта 
рэдка можна пачуць жывую, зацікаўленую раз- 
мову аб гэтым у студэнцкай аўдыторыі, уба- 
чыць сапраўднае жаданне саміх студэнтаў пе- 
рабудаваць універсітэцкую атмасферу, каб яна 
стала на самай справе інтэлектуальнай, твор- 
чай. Але ўсё' ж іменна мы, студэнты, больш і 
лепш бачым нашы праблемы.

Напрыклад, што такое —  самастойнасць сту- 
дэнтаў? Акуратнае наведванне лекцый і прак- 
тычных заняткаў? Выкананне дамашніх задан- 
няў? Так. Але не толькі тэта. Самастойнасць 
прадугледжвае перш за ўсе магчымасць самому 
кіраваць працэсам сваёй адкукацыі, бачыць яе 
мэты, тэта магчымасць займацца самаадукацыяй, 
тэта жаданне зайсці ў бібліятэку і лінгафонны 
кабінет...

—  Самакіраванне на ўзроўні факультэта за- 
бяспечылі,—  гаворыць I. Краўчанка.—  А вось на 
ўзроўні трупы... Тут справа за самімі камсамоль- 
цамі.

Калі паглядзець у праект «Прыкладнага па- 
лажэння аб студэнцкім самакіраванні ў Бел- 
дзяржуніверсітэце», то лёгка зразумець, што сту- 
дэнцкая акадэмічная трупа ва ўмовах самакіра- 
вання мае вялікую колькасць правоў. Яна можа 
размяркоўваць стыпендыю, распрацоўваць гра- 
фік экзаменацыйнай сесіі, адпускаць студэнтаў 
з заняткаў, хадайнічаць аб прадастаўленні 
членам трупы матэрыяльнай дапамогі, вылучаць 
кандыдатаў на прысваенне ўсіх відаў імянных 
стыпендый і г. д. Але для гэтага ад камсамоль- 
цаў трупы патрабуецца вялікая дысцыплінава- 
насць і адказнасць. Кіраваць —  значыць у поў- 
най меры адказваць за сваю справу.

Вядома, вялікая роля ў гэтым належыць і 
камітэту камсамола, і прафсаюзнай арганіза- 
цыі. Яны —  адро самакіравання, якое павінна 
своечасова інфармаваць камсамольцаў аб спра
вах на факультэце, кантраляваць дзейнасць 
камсамольцаў.

....Розныя погляды, розныя меркаванні. 3 ад- 
наго боку —  аптымісты, з другога —  песімісты. 
Як і ва ўсіх справах, дзе патрабуецца шмат энту- 
зіязму, энергіі, цікавых прапаноў і, зразумела, 
вопыту. Вопыту пакуль не хапае. Але тэта толь-кі пакупь' А. М А СЬ К О В А ,студэнтка факультэта журнал істыкі.

Выключыць з параграфа 3.1. пункт: «Уносіць прапановы па размерка- ванню бюджэту вышэй- шай навучальнай устано- вы».Пункт 4.3. дапоўніць: «Уносіць у савет факультэта прапановы аб рэка- мендацыі (ці не рэкамен- дацыі) выпускнікоў для навучання ў аспірантуры, а таксама прадстаўляць кандыдатуры для пераво- ду на індывідуальны план навучання».Студэнты геафака.Параграф 6 дапоўніць пунктам: «Выбіраць дэ- кана з некалькіх кандыда-тур». Л . Д З ІК Ц Я Р О Ў , гістфак.3 параграфа 3.3. выключыць пункт «...нават да высялення ў надзвы- чайных выпадках студэн- таў на працягу навучальнага года» (супярэчыць заканадаўству).С. Б А Л А Ш ЭН К А , намеснік сакратара камітэта камсамола універсітэта.Параграф 5.2. дапоў- ніць: «Ацэньваць якасць лекцый выкладчыкаў пры дапамозе ананімнага ан- кетавання».П рап ан овы  с а б р а ў  А. Р У СА К О В ІЧ .



міру!

най вайны, — сказала пасля вы
ступления Катрын Шывінскі. — 
Тут простыл словы, але яны вы- 
казваюць важнейшую думку лю- 
дзе'й — аб міры, аб нашым бу- 
дучым.

А на сцэне ўжо студэнты- 
нікарагуанцы. «Я паклічу цябе, 
таварыш» — песня прысвечана 
героям-сандзіністам, загінуў- 
шым у барацьбе з самосаў- 
цамі.

— Дзе мір — там свята, дзе 
свята — там мір, — гавораць са 
сцэны йеменскія студэнты.

Адзін другога змяняюць мас- 
тацкія калектывы, прадстаўнікі 
розных краін, гучаць нацыя- 
нальныя мелодыі. Але аб’ядноў- 
вае іх адзін матыў — спяваць 
і змагацца.

...Двухгадовы Андрэйка Фёда- 
раў (бадай што самы малы 
ўдзельнік палітычнага кірмашу), 
схаваўшыся за бацьку, здзіўле- 
на пазірае навокал. Але ў яго 
таксама ёсць меркаванне наконт 
кірмашу:— Падабаецца...

Пройдзе час. Андрэйка вырас- 
це. 1 сярод першых слоў, якія 
ён напіша, абавязкова будзе 
слова «мір». Гэтае ж слова гу- 
чыць у кожным радку рэза- 
люцыі, прынятай сёмым паліт- 
кірмашом. «Выказваем пад- 
трымку народам Азіі, Афрыкі, 
Лацінскай Амерыкі, Нікарагуа. 
I  спадзяёмся, што розум пера- 
можа вайну» ,— чытаюць мала- 
дыя ў рэзалюцыі і ставяць свае 
подпісы. А. К Р У П ІЦ А ,А. Д О Р С К А Я , студэнткі факультэта журналістыкі.Фота С. ПЛЫ ТКЕВ1ЧА.

ітб 0UЭРУДЬЩЫЯ 
ВЫБІРАЕ ДЫСКУСІЮ

— Праблема ўзнікла ў сувязі з намерамі НАТО замацавацца на стратэгічна важным вострапе пасля гірадастаўлення яму незалежнасці ў 19(H) і одзе. Пра які востраў ідзе гаворка?ІІытанне зададзена. Імкліва пабеглі секунды. Ігар Акушэвіч, намеснік сакратара камітэта камсамола фізічнага факультэта па ідэалагічнай рабоце, сён- ня ўпершыню выступае ў ролі секунданта.Бой, які адбываецца ў памяшканні універсітэцкага клуба «Палітыкус», не зусім звычайны.
— А ШТО, Ф ІЗІКІ, калі нам правесці палітычны бой?! — да Ігара ў снежні мінулага года з гэ- тым пытаннем-првпановай звярну- лася Ала Рыхлова, намеснік па ідэ- алогіі сакратара камітэта камсамола мехмата.Ігар выклік прыняў. Разам з Алай рыхтавалі палітбой. Звярнуліся за дапамогай на кафедру КП СС пры- родазнаўчых факультэтаў. 3 дапамогай выкладчыка кафедры А. Жыльскага распрацоўвалі пытанні.Рыхтаваліся старанна да пер- шага ў сваім жыцці палітбоя фі- зікі і матэматыкі. У час невяліка- га перапынку капітаны каманд Лёня Марковіч і Саша Марозаў расказалі, што выбіраць членаў ка- манды прыйшлося ім. Збіраліся пасля заняткаў, абмяркоўвалі апош- нія падзеі ў свеце, спрачаліся.— Фізікі, час. Ваш адказ.Палітбой узяў некаторыя моман-ты конкурсу палітэрудытаў. Як сказаў Ігар Акушэвіч, гэта — ма- дэрнізаваная мадэль конкурсу. Ар- ганізатары паставілі перад сабой некалькі задач: выяўленне эруды- цыі студэнтаў у палітычнай галі- не, праверка здольнасці іх арыента- вацца ў абставінах міжнароднага жыцця і падзей у нашай краіне, прадастаўленне магчымасці палемі- заваць, спрачацца.Новая форма, новая магчымасць праверыць сябе і навучыцца. Альберт Іосіфавіч Котаў, выкладчык кафедры КП СС і член журы ў кан- цы сказаў:— Тэта добра, што вы ўжо мо- жаце і ўмееце ставіць пытанні. I цудоўна, што спрабуеце прапаноў- ваць іх вырашэнне.Палітбой закрануў самыя розный сферы нашага жыцця. Гаворка ішла аб праблемах агульнапалі- тычнага плана. Разам шукалі пры- чыны розных спрэчных з ’яў жыцця сацыялістычнага і капіталістыч-

нага свету. А яшчэ вучыліся аб- вяргаць погляды буржуазных ідэо- лагаў.Вельмі простая ісціна — пер- шы раз усё рабіць цяжкавата. Ад- чувалася скаванасць каманд, бо, як высветлілася ў гутарцы, ніхто з іх не ўяўляў, як будзе прахо- дзіць тэты бой.Фізікі чакалі большай палемікі (яна ўрэшце і разгарэлася ў конкурсе капітанаў і ў дамашнім заданні). Я добра разумею Ігара Акушэвіча: два члены каманды яго факультэта па невядомых пры- чынах на палітбой не прыйшлі. Для сябе зазначыў ён: не зусім змаглі прадумаць арганізацыйныя моман- ты. I зразумела засмучэнне сакратара мехмата Іны Краўчанкі наконт таго, што мала прыйшло лю- дзей на бой:— Нават з тых труп, з якіх сту- 1 дэнты ў камандзе, і то няма ніко- га. Хоць і аб’ява даўно вісела.Ці будзе працяг у палітбоя? Будзе — вырашылі яго ўдзельнікі. 3 за- давальненнем прадоўжаць палубой Саша Рослін, Аксана Кулік (да- рэчы, адзіная дзяўчына, якая пры- мала ўдзел у палітбаі), Ігар Ха- менка, Сяргей Каліненка (фізфак), Андрэй Мікулевіч, Міхаіл Ронжын, Дзіма Бандарэнка, Сяргей Міхне- віч, Андрэй Таўгень, Алег Аслёзаў ; (мехмат). А !гар Акушэвіч пра- панаваў: у наступны раз трэба будзе звузіць галіну абмяркоўвае- мых пытанняў, ды і меншым саста- вам можна выстаўляць каманды.Апошняе слова прадастаўляе журы вядучая бою Лена Апанасік. |— Перамагла каманда механі- ка-матэматычнага факультэта,— аб’яўляе Аляксандр Георгіевіч Жыльскі.Добрую справу пачалі матэ- матыкі і фізікі. Будзем чакаць пра- ЧЯГУ- С. ГОГАЛЬ,наш кар.
: . Г ЖАНОЧЫ С ABET 

ВЫРАШЫЎ...  і н т э р б !1_ Ужо два месяцы ў нашым універсітэце працуе жаночы савет, выбраны ў снежні на сходзе нрадстаўнікоў грамадскасці факультэтаў і падраздзяленняў. Мы звярнуліся да старшыні жаночага савета дацэнта кафедры цеплафізікі Алы Станіславаўны Каспяровіч, выкладчыка кафедры фізвыхавання Людмілы Кансганцінаўны Артамонавай і асістэнта кафедры інфарматыкі факультэта мрыкладной матэматыкі Людмілы Андрэеўны Піліпчук з просьбай расказаць пра аеноўныя напрамкі дзейнасці жансавета БДУ.
А . К А С П Я Р О В ІЧ : К а м ітэ т  са в е ц к іх  ж анчы н, які н ядаўн а  саб р аў  свой 

акты ў  і п р а д с та ўн іко ў  ж а н са в е та ў , п астав іў  новыя задан ы  і а д кр ы ў  новыя \ 
м агчы м асц і акты в ізац ы і ж аночага  р у х у  ў  к р а ін е . С твар эн н е  ў кра ін е  ад зін а й  
с іс тэ м ы  ж аночы х са в е та ў  н ак ір аван а на павы ш энне р о л і ж анчы ны  ў гра- 
м а д с к ім  ж ы ц ц і, п р ы в ядзен н е  ў д зе ян н е  яе вял іка га  сац ы ял ь н ага , працоў- 
нага і д у хо ў н а га  п атэн ц ы я лу . Д ай сц і д а  кож н ай  ж анчы ны , дап ам агч ы  ёй 
вы значы ць сваё  м е сц а  ў  а гульн ы х сп р ав ах , у п ер аб уд о ве  —  гэта  асн оўная 
за д а ч а  ж а н са в е та ў .

Ж а н с а ве т  наш ага у н ів е р с ітэ та  вы значы ў д л я  сябе  чаты ры  асн оўны я на- 
п р а м к і: гр а м а д ска -п а л іты ч н ую , к ул ь тур н а -м а са в ую , сп ар ты ўн а -а зд а р а ў- 
ленчую  р а б о ту ; вы лучаны  ў якасц і сам асто й н ага  н ап рам ку раб о ты  се к тар  
« С я м ’ я і ш ко л а» . У  нас ш м ат планаў . У ж о  сённ я м о ж на гавары ц ь пра раб о 
ту  ў ж ан савец е  сп ар ты ўн а-аздар аўл е н ч ай  к а м іс іі (с тар ш ы н я  Л . К . А р там о - 
н ав а ), се к та р а  « С я м 'я  і ш ко ла»  (с тар ш ы н я  Л . А . П іл іп ч ук ).

Л . К . А Р Т А М О Н А В А : С п а р ты ў н а -а зд а р а ў л е н ч а я  к а м іс ія  ж ан савета  л і- 
чыць гало ўн ай  сваёй  задач ай  ар ган ізац ы ю  сям ей н ага  адп ач ы н ку суп ра- 
ц о ўн ікаў  ун ів е р с ітэ та . Т о е -сё е  ў гэты м  н ап р ам ку  мы ўж о  зд з е й с н іл і. Так ,
1 сакав іка  50 суп р а ц о ўн ік а ў  Б Д У  і члены  іх с е м ’ яў е з д з іл і на лы ж н ую  пра- 
гул к у  п о езда м  « З д а р о ў е » . Д л я  ж адаю ч ы х п адм ац авац ь сваё  зд а р о ў е  пра
цуе  трупа а гул ь н а ф із іч н а й  п а д р ы хто ўк і для  ж анчы н. З ап р а ш а е м  сю д ы  ўс іх  
ж адаю ч ы х (с п а р ты ўн а я  зала  гало ўн ага  ко р п уса , аўто р ак  і пятн іц а  з 1 7 .00  да 
18 .00 ). У д а л о с я  заб ясп еч ы ц ь і на сакав ік  аб ан ем ен там і ў б асейн . А  ў  пла
нах —  п р авя дзен н е  ў  м аі на с тады ё н е  ў Ш ч ам ы сл іц ы  ко н кур су  «Тата , м а
м а , я —  сп ар ты ўн ая  с я м ’я» .

Л . А . П ІЛ ІП Ч У К . Р аб о ту  се к та р а  « С я м ’ я і ш ко ла»  л ічы м  адны м  з важ ней-г 
ш ы х н ап рам каў д зей н асц і ж ан сав ета . У  с я м ’ і ў пер ш ую  чаргу  за клад ваю ц - 
ца асновы м ар альн ага  вы хаван н я , ф а р м ір у ю ц ц а  ж ы ццёвы я пры нцы пы . І 
А д  та го , як ія  к а ш то ўн а сц і, ін тарэсы  зн а хо д зя ц ц а  на перш ы м  плане ў  сям  
за л е ж ы ц ь , я к ім і в ы р астуц ь  д з е ц і. %

Па ін іц ы яты ве  наш ага се к та р а  пачы нае працу се м ін ар  «М а й стэр ства  вы ха-: 
вання ў  с я м ’і» . Яго  м эта  —  аб м ер каван н е  м ар аль н а-п ед ага гічн ы х прын- 
цы паў у за е м а а д н о с ін  у  с я м ’ і. Ц япер  мы р ы хтуе м  вечар адп ач ы н ку вы клад- 
чы каў, як і а д б у д зе ц ц а  28 сакав іка  у  18.00  у Д о м е  к ін о . Т эм а  п ер ш ага  аб- 
м ер каван н я , як ім  і пачнецца тэты  веч ар ,—  «М астац тва  і к ін е м а то гр а ф  
ставяц ь  п р аб л ем ы . Н е като р ы я  асп екты  ід эй н а-м ар альн ага  вы хавання мо- 
л а д з і» . В ельм і б хац елася  пачуць д у м к і і парады  ў д зе л ь н ік а ў  вечар а , там у  
ш то  мы п лан уем  р аб о ту  се м ін а р а  п р адо ўж ы ц ь . ЗА Ш СА Л А  Н. ГУЛЕЙЧЫ К.

Ляці, голуб
П р ац аўн іц а-м ур а ш к а спынілася на іміненне, разагнула спіну, абхапі- ла лапкамі зямны шар. Гэта — эмблема сёмага паліткірмашу, арганіза- гарамі якога сталі наву- чэнцы ВНУ Мінска, у тын ліку І БДУ, члены Саюза хвабоднай нямецкай мо- ладзі. А чаму іменна ■мурашка стала сімвалам кірмашу?

— Г Э Т А  маленькая, але мощная 
істота. Яна можа несці вялікі 
цяжар,— гаворыць Сабіна Х о 
ман.— Г Д Р  таксама не вялікая 
дзяржава, але ўсе разам мы ро- 
бім вялікую справу.

Сабіна бярэ ў рукі пэндзлік.
I  праз некалькі хвілін на белым 
аркушы з'яўляецца сімпатычная 
мурашка.

Лейтматыў сёлетняга паліт- 
кірмашу — «1000 рублёў для 
Нікарагуа». Гэта краіна нясе 
зараз на сваіх плячах непомерна 
вялікі цяжар.— Але нават сённяшні па- 
літычны кірмаш дапаможа маёй 
краіне, — гаворыць Рамеа Аль- 
барэс Аэгёа .— Не адчуваеш 
сябе ў адзіноцтве, калі бачыш 
столькі добразычлівых моло
дых твараў.

Кірмаш салідарнасці гамоніць 
мсшадымі галасамі. Гаспадары 
яго, юнакі і дзяўчаты з Г Д Р , 
запрашаюць кожны да свайго 
століка. #

Так, кірмаш шчыры на знаём- 
ствы. Добра ён і частуе. Юнакі, 
закасаўшы рукавы, спрытна раз- 
мешваюць цеста, кладуць на- 
чынку, надаюць патрэбную фор
му. Праз некалькі хвілін апетыт- 
ныя крэпелі готовы. Жадаючыя 
з ахвотай спрабуюць нямецкую 
нацыянальную страву.

Шмат работы і ў Габі Фогент 
і Дагны Вінтэр. Вунь якая чарга 
выстраілася, каб паспрабаваць 
малочны кактэйль ці падмаца- 
вацца бутэрбродамі з кавай.

— Мы лічым, што накарміць 
удзельнікаў кірмашу — справа 
далёка не апошняя,— усміхаец- 
ца Габі.— I  вельмі рады, што 
кожнае «дзякуй» гаворыцца ад 
душы.

Недалёка ад буфета працуе 
атэлье мод. Жадаючых пазнаё- 
міцца з яе навінкамі хапае.— У  гэтым годзе зноў у паша- 
не спартыўны стыль. Так што, 
дзяўчаткі, абавязкова рабіце 
зарадку — і настрой імгненна 
з'явіцца, і тканіны меней спат- 
рэбіцца, — апошнія словы вя- 
дучай заглушае смех, які тут 
дапамагае лепей зразумець адзін 
аднаго.

Крочым па кірмашу далей. Ка- 
лі жадаеце на памяць сфатагра- 
фавацца, калі ласка! Свае паслу- 
гі прапаноўвае фотаатэлье. А  
ў спартыўнай зале можна не 
толькі паказаць свой спрыт на 
турніку, паспаборнічаць у мет- 
касці (шасцю шарамі збіць пі- 
раміду з дванаццаці банак). 
Тут можна купіць сувеніры, пла
каты, часопісы.

А  цяпер давайце зазірнем у 
актовую залу.

«Вышэй, вышэй, голуб міру, 
абляці ўвесь сеет» ,— пяюць 
удзельнікі клуба палітычнай пес- 
ні філфака Б Д У , якія пачалі кан- 
цэртную праграму.— Г  эту песню напісала про
стая нямецкая жанчына для сва- 
іх дзяцей у гады другой сусвет-

стар. « Б Е Л А Р У С К І  У Н І В Е Р С І Т Э Т » 26 сакавіка 1987 г. ф



П Р А Г Р А М А

Д З Е Н Ь  Т Р Э Ц І — 2 К РАСАВІК АУ нас у гасцях БелСЭ (I. Шамякін, А. Петрашке- віч, У. Саламевіч і інш.)
Адкрытая лекцыя прафесара А. А . Лойкі.

Актавая
зала
Актавая
зала Д З Е Н Ь  Ч А Ц В ЕРТ Ы  — 3 К РА САВ ІК ААдкрытае пасяджэнне кафедры. На парадку дня: «Працуем па-новаму».1) Прада кафедры над ноаымі праграмамі па беларускай савецкай і старабеларускай літарату- рах.2) Пытанні інтэнсіфікацыі самастойнай работы студэнтаў.3) Дыпломная работа. Як яе пісаць? Якой яна павінна быць?Д З Е Н Ь  ПЯТЫ  -  4 К РА САВ ІК А  

Адкрытая лекцыя дацэнта У. А. Навумовіча.Актавая 
зала 
Інтэрнзт № 7 Вечар літаб’яднання «Узлёт» у інтэрнаце па вулі- цы Кастрычніцкай. Конкурс маладых паэтаў.Д З Е Н Ь  Ш О СТЫ  — 7 К РА САВ ІК АДзень фальклорна-лінгвістычнай лэбараторыі пры кафедры. Конкурс народнай песні.Д З Е Н Ь  С Е М Ы -  8 К РА САВ ІК А  Кафедра ў школе.Сустрэча на факультэце з народным пісьмен- нікам Беларусі Васілём Быкавым.Актавая

зала

цікавае пачынанне: тыдні кафедраў ПКАЛЕКТЫУ ТРЫМАЕ СПРАВАЗДАЧУ ■
Запрашальны білет

анкета

. Скарына і беларуская літаратураПа рашэнню Ю Н Е СК О  ў 1990 годзе ва ўсім свеце будзе шырока адзначацца 500-гадовы юбідей славутага беларускага асветніка, пер- шадрукара Ф. Скарыны. Вучоныя, пісьменнікі, мастакі (і не толькі Беларусі, а і іншых рэспублік Савецкага Саюза) звяртаюцца да спадчыны нашага вялікага продка, імкнуцца больш пільна разгле- дзець праз стагоддзі асобу славутага земляка, спазнаць яго думку і слова.Прапануем пытанні нашым студэнтам і выкладчыкам, якія задае Аляксей Канстанцінавіч Каўко, аўтар будучай кнігі, прысвечанай Ф. Скарыне:1. Калі, пры якіх абставінах Вы ўпершыню даведаліся аб Фран- цішку Скарыне як беларускім першадрукару і гуманісту-асветніку?2. Ці даводзілася Вам знаёміцца з арыгінальнымі выданнямі Скарыны? Уражанні?3. Што, на Вашу думку, мела найбольш адчувальны ўплыў са спадчыны Скарыны пры адраджэнні беларускай літаратуры:а) кнігадрукаванне;б) беларуская літаратурная мова;в) маральна-эстэтычныя, патрыятычныя ідэі;г) асоба Скарыны;д) іншае.4. Як Вам бачыцца месца Ф. Скарыны ва ўсходне- і агульна- славянскім кантэксце?5. Што, на Вашу думку, варта зрабіць дзеля лепшага засваення, папулярызацыі духоўнай спадчыны Ф. Скарыны?6. Можаце падаць кароткія звесткі аб сабе:Прозвішча, імя, імя па бацьку. Узрост. Прафесія. Характар занят- каў. Адрас.Свае меркаванні (можна выкласці ў любой, ямчэйшай для Вас форме) дашліце, калі ласка, па адрасу: 103055, Москва, Угловой пер. 4, кв. 89. Кавко Алексею Константиновичу.

НА Ф ІЛ А Л А ГІЧ Н Ы М  Ф А К У Л ЬТ ЭЦ Е — Н ОВАЕ Ц1КАВАЕ П А Ч Ы Н АН Н Е: А Д К Р Ы В А Ю Ц Ц А  ТЫ- Д Н І К А Ф ЕД Р. НА П Р А Ц Я ГУ  ТЫ ДНЯ КОЖ НАЯ 3 СЯМ І К А Ф ЕД Р Ф АКУЛЬТЭТА БУД ЗЕ Т РЫ М А Ц Ь  П ОЎН УЮ  1 СТ РО ГУ Ю  С П Р А В А З Д А Ч У  АБ СВ А ЕЙ  В У Ч ЭБ Н А Й , В Ы ХА В А Ў Ч А Й , Н АВУК О ВАЙ  I ГР А М А Д С К А Й  Д З Е Й Н А С Ц І. Р А С П А Ч А Ц Ь  М Е РА П Р Ы Е М С Т В А  Д А Р У Ч А Н А  КАФ ЕДРЫ  Б Е Л А Р У СК А Й  Л1ТАРАТУРЫ .
ЧЫМ ЖА З А С Л У Ж Ы Л А  К АФ ЕД РА ТАКІ ГО- НАР 1 Д А  В Е Р?

КАБ А Д К А З А Ц Ь  на гэтае пыганне, трэба хаця б коратка спыніцца на гісторыі і сённяш- нім дні адной са старэйшых кафедр універсітэта.Кафедра беларускай літарату- ры БДУ імя У. I. Леніна вядзе сваю радаслоўную з далёкага 1922 года. Такім чынам, яна толь- кі на адзін год маладзейшая за сам універсітэт, сёлета ёй спаў- няецца 65 год. Першым загад- чыкам яе быў вядомы вучоны- літаратуразнавец, прафесар, пазней — акадэмік АН Б ССР, член-карэспандэнт АН С С С Р  I. I. Замоцін (1873— 1942). Апрача беларускай, кафедра забяспеч- вала выкладанне рускай, за- межнай літаратуры, тэорыі літа- ратуры і фальклору не толь- кі на педфаку з яго літаратур- на-лінгвістычным аддзяленнем (прародзічам сённяшняга філ- фака), але і на іншых нешмат- лікіх тады факультэтах універ- сітэта: рабочым, грамадскіх на- вук. Працавалі на кафедры та- кія вядомыя вучоныя, як прафе- сары Я. I. Барычэўскі (1883 — 1934), А. М. Вазнясенскі (1888— 1966), М. М. Піятуховіч (1891 — 1938),дацэнт А. А. Бабарэка (1899— 1938). Літаратурны аўта- рытэт кафедры падтрымліваў Якуб Колас, які хоць і чытаў (у 1923— 1926 гг.) лекцыі па сучаснай беларускай мове і ме- тодыцы яе выкладання, быў усё ж менавіта літаратурным сэр- цам педагагічнага факультэта і ўсяго універсітэта.Высокі аўтарытэт кафедры ў значнай ступені садзейнічаў таму, што ў Белдзяржуніверсі- тэт пацягнулася літаратурная моладзь. У лютым 1928 г. часо- піс «Маладняк» расказваў сваім чытачам: «Беларускі дзяржаў- ны універсітэт з ’яўляецца ў су- часны момант сапраўдным пісь- менніцкім асяродкам на Беларусь Значная частка беларускіх пісьменнікаў і паэтаў вучыцца зараз на літаратурна-лінгвістыч- ным аддзяленні. Штодня ў па- мяшканнях універсітэта можна сустрэць Крапіву, Александро- віча, В. Каваля, С. Хурсіка, Фа- міна, Дудара, Якімовіча, Барашку і інш. У будынку універ- сітэта ў большасці наладжва- юцца літаратурныя вечары, диспуты, даклады. За адсутнасцю будынка пісьменнікаў (ён быў адчынены ў канцы 1928 года.— В. Р.) універсітэт заслугоўвае поўнае права быць названым пісьменніцкім асяродкам».Апрача названых у заметцы літаратараў, у 20-я — пачатку 30-х гг. ва універсітэце вучылі- ся многія іншыя пісьменнікі, якія пазней склалі славу і гонар беларускай савецкай літаратуры: К. Чорны, П. Броўка, П. Глебка, Я. Скрыган, П. Трус, М. Лу- жанін, А. Пальчэўскі, М. За- рэцкі, С . Баранавых, М. Хведа- ровіч, А. Звонак і інш. А коль- кі таленавітых педагогаў, даслед- чыкаў і прапагандыстаў роднай літаратуры, кваліфікаваных жур- налістаў даў рэспубліцы уні- версітэт пры самай актыўнай дапамозе кафедры літаратуры! Зрэшты, мы ведаем, колькі: са сцен БДУ за 1921 — 1931 гг. выйшла 336 філолагаў, сярод гх больш сарака літаратараў — паэтаў, празаікаў, крытыкаў, тэарэтыкаў і гісторыкаў літара- туры.Чаму я назваў 1931 год? Бо ў гэтым годзе па пастанове СН К  Б С С Р  на базе педфака БДУ быў створаны Вышэйшы пе- дагагічны інстытут, куды цал- кам перайшла і кафедра літа-

ратуры. Толькі ў 1939 г. зноў пачалі рыхтаваць ва універсі- тэце філолагаў, гэтым разам — на специальным філалагічным факультэце. Аднак працу вы- кладчыкаў беларускай літара- туры і ўсяго універсітэта неўза- баве перапыніла нямецка-фа- шысцкая агрэсія. Прафесары, дацэнты, студэнты філфака са зброяй у руках сталі змагацца з фашысцкай навалай. Многія не вярнуліся з франтоў, парты- занскіх атрадаў. Многіх не да- лічыліся на першай універсі- тэцкай паверцы ў верасні 1943 г., калі, згодна пастанове СНК С С С Р  ад 15 мая 1943 г., на станцыі Сходня пад Масквой ад- навіў сваю працу Белдзярж- універсітэт. Дастаткова сказаць, што 1 лютага 1944 г. у БДУ на ўсіх факультэтах (філалагіч- ным, гістарычным, біялагічным, геаграфічным, хімічным і фі- зіка-матэматычным) вучыла- ся толькі... 89 чалавек. 3 іх 90 працэнтаў складалі жанчыны.3 1943 г. начала сваю працу кафедра беларускай мовы і лі- таратуры, якую ўзначаліў, вяр- нуўшыся з армейскага шпіталя, дацэнт, пазней прафесар, за- служаны дзеяч навукі Б С С Р  М. Р. Ларчанка (1907— 1981). У вялікай ступені дзякуючы падзвіжніцкай дзейнасці М. Лар- чанкі універсітэт паступова па- чаў зноў набываць славу «пісь- менніцкага асяродка», пачалі актыўна расці ва універсітэце кадры вучоных-літаратуразнаў- цаў не толькі для сваіх патрэб, але і для патрэб усёй рэспублікі (В Н У, АН Б С С Р ). Сама ж кафедра навідавоку расла коль- касна і якасна. У 1956 г. ад яе адлучылася і стала самастойнай адзінкай кафедра беларускай мовы. Кафедра беларускай літаратуры набыла славу адной з лепшых профільных кафедр не толькі ва універсітэце, але і ва ўсёй рэспубліцы. Эстафету М. Ларчанкі падхапілі, з год- насцю пранеслі і нясуць цяпер вопытныя выкладчыкі, вядомыя вучоныя акадэмік АН Б С С Р  I. Я. Навуменка, які ўзначальваў кафедру ў 1971 — 1973 гг., дацэнтB. В. Казлова, якая кіравала ка- федрай у 1973— 1985 гг., прафесар А. А. Лойка, сённяшні яе загадчык. У розны час на кафедры працавалі прафесары Ю. С. Пшыркоў (1912— 1980),C. X. Александровіч (1921 — 1986), народны пісьменнік Б С С Р , лаўрэат Ленінскай прэміі I. П. Мележ (1921 — 1976), які, скон- чыўшы універсітэт і аспірантуру пры кафедры беларускай літара- туры, у 1948— 1951 гг. выкладаў на філфаку беларускую літара- туру, дацэнты С. А. Гусак (1930— 1969), Р. М. Семашкевіч (1945— 1982). Гэтым і іншым літаратуразнаўцам-выкладчы- кам у многім абавязаны сваімі ведамі і любоўю да роднай літа- ратуры вядомыя беларускія пісь- меннікі і вучоныя, якія скончы- лі універсітэт у пасляваенны час. Сярод іх — А. Адамовіч, М. Аўрамчык, М. Лобан, A . Васі- левіч, Л . Арабей, В. Палтаран, У. Дамашэвіч, П. Ткачоў, А. Вяр- цінскі, М. Арочка, А. Мальдзіс, I. Пташнікаў, I. Чыгрынаў, В. Адамчык, В. Карамазаў, Р. Барадулін, М. Стральцоў, Г. Бураўкін, В. Зуёнак, Я. Сіпакоў, Б. Сачанка, А . Кудравец, А. Жук, Я. Янішчыц, С. Законнікаў і мно- гія іншыя. Большасць з іх прай- шлі праз літаратурныя гурткі, якімі кіравалі М. Ларчанка, Ю. Пшыркоў, I. Навуменка, праз літаратурнае аб’яднанне «Уз

лёт», якім з 1964 г. — з часу яго заснавання — кіруе А. Лойка. На рахунку «Узлёту» — шэсць друкаваных зборнікаў паэзіі. Шчырае слова падзякі выкладчыкам кафедры беларускай літаратуры вусна і пісь- мова выказваюць ужо не сот- ні, а тысячы настаўнікаў-бе- ларусістаў, сотні супрацоўнікаў АН Б С С Р , рэдакцый, выдавецт- ваў, перыядычных выданняў, радыё і тэлебачання — уста- ноў, дзе працуюць філолагі.Што ж уяўляе сёння кафедра беларускай літаратуры уні- версітэта?Гэта высокакваліфікаваны, мэ- танакіраваны, зладжаны калек- тыў са сваім таварыскім, патра- бавальным мікракліматам, вялі- кім навуковым і творчым патэн- цыялам. На кафедры працуе 20 выкладчыкаў, з іх два — прафесары і дзесяць — кандыдаты навук, дацэнты. Сем выкладчы- каў кафедры — прафесары А. Лойка і Н. Гілевіч, дацэнты Д . Бугаёў, К. Хромчанка, Т. Ша- мякіна, Л . Тарасюк, В. Рагойша — з’яўляюцца членам! Саюза пісьменнікаў Б С С Р . Кафедра за- бяспечвае выкладанне курсаў гісторыі беларускай літаратуры, беларускай вуснай народнай творчасці, тэорыі літаратуры, літаратуры народаў С С С Р  і мето- дыкі беларускай літаратуры на ўсіх формах навучання факуль- тэтаў філалагічнага і журналі- стыкі. Праблемы станаўлення са- цыялістычнага рэалізму, ідэйна- эстэтычнае багацце і своеасаб- лівасць беларускага фальклору, сувязі беларускай літаратуры з літаратурамі народаў С С С Р  і за- межных сацыяліастычных краін, гісторыя беларускай дарэва- люцыйнай літаратуры — такія галоўныя кірункі навуковых по- шукаў кафедральных літарату- разнаўцаў. Па гэтых праблемах супрацоўнікамі кафедры апублі- кавана звыш ста манаграфій, а таксама звыш 2000 артыку- лаў і рэцэнзій агульным паме- рам звыш 1000 друкаваных ар- кушаў. Апрача гэтага, на рахунку кафедры звыш 100 кніг ары- гінальнай і перакладной ма- стацкай прозы і паэзіі. У да- следаванні роднай літаратуры, а таксама ў яе выкладанні знач- ных поспехаў дабіліся (акрамя ўжо згаданых вышэй) дацэнты В. В. Казлова, М. Б. Яфі- мава, В. А. Лашкевіч, У. А. На- вумовіч, I. М. Ключановіч, кан- дыдат філалагічных навук Л . Д . Корань, выкладчыкі А. М. Шыло- віч, Л . А. Ламека, В. К. Кара- тай, Т. В. Каваленка, Л . У. Кар- пава, В. В. Каладзінскі, П. 1. Навуменка.Пачынаючы з 1951 г., кафедра падтрымлівае цесныя сувязі з шэрагам вядучых саюзных і за- межных універсітэтаў. Асобныя яе вучоныя прымалі ўдзел у з ’ез- дах славістаў, іншых міжнарод- ных сімпозіумах, чыталі лекцыі ў Сафійскім, Варшаўскім, Кра- каўскім, Йенскім і іншых універ- сітэтах. На кафедры праходзяць стажыроўку аспіранты і выклад- чыкі з ГДР, НРБ, П Н Р. Кафедра з 1960 года з ’яўляецца пастаяннай пераможцай сацыя- лістычнага спаборніцтва на факультэце.На кафедры вядзецца вялікая грамадская работа. I не толькг на факультэцкай і універсітэц- кай «дзялянках». Асобныя су- працоўнікі кафедры з ’яўляюцца членамі або нават старшынямі розных грамадскіх арганізацый гарадскіх, рэспубліканскіх і нават усесаюзных. Выхаванцы кафедры ўзначальваюць розныя ўстановы рэспублікі. Так, I. Навуменка сёння — віцэ-прэзідэнт АН Б С С Р , Н. Гілевіч — пер- шы сакратар Саюза пісьменнікаў Б С С Р .Усім гэтым, пра што я раска- заў, і заслужыла кафедра беларускай літаратуры гонар рас- пачаць на філалагічным факультэце тыдні кафедр. Хто хоча блі- жэй пазнаёміцца з яе працай, кажам: сардэчна запрашаем на ўсе мерапрыемствы, якія арга- нізуе кафедра! В. РА ГО Й Ш А , дацэнт кафедры беларускай літаратуры.

«Твор сучасны, 
праўдзівы

Кніга Э . Скобелева «Выпуск- 
нікі» (выд. «Юнацтва», 1984) не 
мае дакладна вызначанага сю- 
жэта: змест яе складаюцъ раз- 
важанні, роздумы, назіранні трох 
навучэнцаў-выпускнікоў Г  П Т  В 
Івана Сахно, Мікалая Паддубіц- 
кага, Тані Бондар. Яны задум- 
ваюцца над усім: над сэнсам 
жьщця, прызначэннем чалавека, 
над пытаннямі кахання, сяброў- 
ства, шчасця, гераізму, будучага.

ЖЫЦЦЕ паказана ў гэтай кні- 
зе не спрошчана, вобразы яе 
неадназначныя. Сустракаемся 
тут з нягоднікам Маркіным, з па- 
донкам Кучмелем, з цын/кам 
Князем, з прахіндзеем Лашко
вым і інш. Адносіны да іх аўтара 
і галоўных герояў непрыміры- 
мыя. «Добра было б, каб мы не 
патуралі нягоднікам»,— разва- 
жае Мікалай Паддубіцкі. Але 
што значыць не патураць? АА і- 
калай б ’е па твары агіднага яму 
Маркіна, узнікае канфлікт. Усе 
чакаюць камсамольскага сходу, 
на якім павінна вырашацца: хто 
ёсць хто? Але ці вырашаецца? 
Не кожны здольны адкрыта ска- 
заць праўду. Нават камсорг тру
пы /ван Сахно, яко га ўсе (і ён 
сам) лічаць станоўчым. Наогул 
жыццё Івана нечакана ўсклад- 
нілася настолькі, што ён, заўсё- 
ды ўраўнаважаны і самаўпэўне- 
ны, траціць спакой, пакутуе.

/ван, Мікалай, Таня жывуць 
напружаным духоўным жыццём, 
таму і інтэлектуальны ўзровень 
кн/гі «Выпускнік/» высок/. У  ёй 
шмат мудрых афарызмаў, ду- 
мак, якія дапамагаюць чыта- 
чам больш востра адчуць пры- 
вабнасць і складанасць жыцця. 
«Выпускнік» —  сучасны, праў- 
дзівы твор. Напісаны ён з верай 
у нашу моладзь, у перамогу да- 
бра. /. В О Й Н ІЧ .

еярод т в о р а ў  в . в і т к і  е с ц ь  к н і г а , я к а яН АДЗВЬІЧ АЙ  М О Ц Н А  ІЎРАЗІЛ А М ЯН Е. ГЭТА «Д З Е Ц І 1 М Ы », ЯКАЯ ЗІЯ ВІЛ АСЯ  У 1977 ГО Д ЗЁ, ЯНА НІБЫ СЕН Н Я Н А П ІС А Н А , Н АСТОЛЬКІ ЎСЁ У ЕЙ СУГУ Ч Н А  НАШ АМ У ЧАСУ.ТУТ ВЫ КАЗАН Ы  запавет- ныя думкі пісьменніка па мно- гіх пытаннях выхавання і на- вучання дзяцей.Педагагічныя роздумы В. Віт- кі заснаваны на тэарэтычных прынцыпах Ушынскага, Ма- каранкі, Сухамлінскага, яны ўвабіраюць таксама асабістыя назіранні пісьменніка і вопыт на- роднай педагогікі. Сцвярджаец- ца думка пра тое, што выхаванне дзяцей пачынаецца з любві да іх. «Дабрату можна выхаваць толькі дабратой, давер — да- верам, душэўнасць — ду- шэўнасцю».Асобнае месца адведзена ў кнізе «Дзеці і мы» праблемам працоўнага, эстэтычнага, пат- рыятычнага выхавання, вялі- кай адказнасці сям’і і школы.Дзіця — не забаўка, не цац- ка,— папярэджвае В. Вітка,— гэта маленькі грамадзянін, і за яго лёс нясуць у першую чарту адказнасць бацькі. У многім

ад маці залежыць, якімі людзь- мі вырастуць яе дзеці. Аўтар гэтай змястоўнай і захапляю- чай кнігі гаворыць пра неаб- ходнасць паставіць сямейную педагогіку на трывалую наву- ковую аснову, дабіцца, каб сям’я стала памочнікам і саюзнікам

налення педагагічнага майстэр- ства.Адзін з раздзелаў кнігі назыв а е м а  «Уваход дарослым дазва- ляецца». Назва гэтая гучыць ін- трыгуюча. Сапраўды, тут ад- крываецца шмат таямніц дзіця- чага ўспрыняцця, на якія дарос- лыя часта не звяртаюць ува- гі. 3 усмешкай здзіўлення, з радасцю за дзяцей чытаюцца «Дыялогі з унучкамі». Тут ні- чога не прыдумана: так думаюць і гавораць дзеці. Гэтыя малень- кія шэдэўры створаны імі:
«Д З Е Ц І I МЫ»школы.Пераканаўча піша В. Вітка пра ролю педагога, пра яго высокае прызванне і адказнасць. «Ня- шчасны на ўсё жыццё той чала- век,— гаворыць ён.— якому не трапіўся настаўнік, які адкрыў бы яму радасць і асалоду далу- чэння да нявыказанага хараства слова, да скарбаў паэзіі». Узні- маюцца надзвычай надзённыя сёння пытанні павышэння агуль- най культуры настаўніка, яго духоўнага ўзбагачэння, удаска-

У С Е С А Ю З Н Ы  Т Ы Д ЗЕ Н Ь  дзіцячай і юнацкай літаратуры 
штогод прыходзіць да нас у праменнях веснавога сонца, 
пад звон сакавіцкіх капяжоў. Прыходзіць найперш як свята 
юных чытачоў, аднак да яго не можа застацца абыякавым 
ніхто з тых, хто любіць дзяцей, зацікаўлены іх лёсам, 
пытаннямі выхавання маладой змены.

Прапануем у вазе чытачоў (у значным скарачэнні) асобныя 
рэцэнзіі і водгукі на кнігі для дзяцей беларускіх аўтараў. 
Напісаны гэтыя рэцэнзіі студэнтамі I I  курса філалагічнага 
факультэта (аддзяленне беларускай і рускай мовы і 
літаратуры), якія слухалі спецкурс па беларускай дзіцячай 
літаратуры.

М . ЯФ 1М АВА,
дацэнт кафедры беларускай літаратуры, 

кандыдат філалагічных навук.

СТУП А— А я ведаю, што такое ступа.— Што?— Ракета бабы-ягі.БЕЗ М АСКІ— Кім ты была на маскара-дзе?Чалавекам. У мяне не было маскі.Ці можна ўсумніцца, прачы- таўшы гэтыя дыялогі з унучка- мі, у геніяльнасці дзяцей?Кніга «Дзеці і мы» прасякну- та павагай і любоўю да дзяцей, у ёй своеасабліва раскрыўся талент В. Віткі — пісьменніка, удумлівага педагога г чалавека.«Заўсёды добрыя творы пра- растуць кветкамі дабра, прыга- жосцю учынкаў»,— сцвярджаеВ. Вітка.— I словы гэтыя можна аднесці да ўсёй яго творчас- ці, якая атрымала прызнанне. За заслугі ў галіне развіцця дзі- цячай літаратуры В. Вітка ўда- стоены звання лаўрэата Дзяр- жаўнай прэміі Б С С Р , першым з беларускіх пісьменнікаў ён ад- значаны Міжнародным Ганаро- вым дыпломам імя X. К. Андэр- сена. Н. СТ Ы П У Ц Ь К А .
3 ТВ О РА Ў  С У Ч А С Н А Й  Б Е Л А РУ СК А Й  ДЗГЦЯ- ЧАЙ ПРОЗЫ  М НЕ Х О Ч А Ц Ц А  В Ы Л У Ч Ы Ц Ь  АПО- В Е С Ц Ь  Я Ў ГЕ Н А  РЫ ГО РА ВІЧ А  РАДКЕВ1ЧА «П Е Ш Ш У  ПРАЗ ГАЛ АК ТЫ К У» (В Ы Д . «Ю Н А Ц Т ВА», 1984), ЯКАЯ НА Р Э С П У Б Л ІК А Н С К ІМ  КОН К У РСЕ НА Л Е П Ш Ы  Л1ТАРАТУРНЫ  ТВОР ДЛЯ Д З Я Ц Е Й  1 Ю Н А Ц Т В А , П Р Ы С В Е Ч А Н Ы М  60-ГОД- Д З Ю  ЎТВАРЭН Н Я С С С Р , БЫ ЛА АД ЗН А Ч А Н А  Д Р У ГО Й  П Р Э М ІЯ Й .

Якой настаўніцай стану?НА М Я Н Е як будучую на- стаўніцу аповесць «Пешшу праз Галактыку» зрабіла вялікае ўра- жанне, прымусіла задумацца над тым, на што я здатная, якой на- стаўніцай стану. Можа такой, як Тамара Карпаўна, «хімічка», якая гаворыць з вучнямі «раў- надушным голасам білетна- га касіра» і якую баяцца вуч- ні? ЦІ, можа, такой, як Вольта Іванаўна, настаўніца матэма- тыкі, якая выдатна ведае свой предмет, любіць дзяцей, але не ўмее падтрымліваць дысцыплі- ну, бо не можа зразумець, што вучні старэйшых класаў амаль ужо дарослыя і да іх нельга ста- віцца як да малых? Не, тэта не мой ідэал настаўніцы.Хочацца быць падобнай на настаўніцу мовы і літаратуры Веру Пятроўну, якая выкладае свой прадмет з асалодай і натх- неннем і можа стаць для вуч- няў і Таццянай Ларынай, і На- ташай Растовай, і Верай Паў- лаўнай, і Любкай Шаўцовай... Здаралася, што Вера Пятроў- на на ўрок, на якім разбіра- ліся, напрыклад, вобразы паме- шчыкаў з «Мёртвых душ», пры- носіла раман сучаснага пісьмен- ніка і з захапленнем чытала яго асобныя старонкі. А назаўтра вучні станавіліся ў чаргу за гэтай кнігай...Аповесць Я- Радкевіча, не- сумненна, зацікавіць вучняў старэйшых класаў, для якіх яна напісана. Яны знойдуць тут не толькі займальны сюжэт, але і пазнаюць сябе і сваіх сяброў у вобразах Сашы Давыдзюка,

Аркашкі Смоліна, Зіны Вас- коўцавай, Барыса Красько, зра- зумеюць сутнасць Рамана Ян- коўскага, што люб'щь мяняць скуру пад колер таго, з кім хоча мець справу, навучацца добразычліва адносіцца да лю- дзей, разумець, бачыць тых, хто, як завуч Пац, за ласкавай усмешкай і словамі хавае сваю крывадушную сутнасць.Цікавай будзе кніга і для баць- коў. Зразумела, Саша не заў- сёды паводзіў сябе з бацькамі правільна, але ж і бацькі яго, адукаваныя людзі, не разумел! доўга, што сын ужо не маленькі і з гэтым трэба лічыц- ца. «Вы можаце нарэшце зразум ець,— гаворыць С а ш а ,— што перад вамі не смаркатае дзіця, а чалавек з пашпартам?» Саша ўцякае з дому, але ўрэш- це бацька зрабіў для сябе на- лежныя вывады і вярнуў давер сына. Больш мудрым стаў і С аша.У лісце да сябра ён прызна- ецца: «...давялося перажыць гэ- так многа за апошнія некаль- кі месяцаў, што іншы раз мне здаецца, быццам я зрабіў неве- рагодна доўгае і нялёгкае па- дарожжа праз усю Галактыку. 1 прытым пешшу...»Аповесць Я. Радкевіча актуальная, яна пацвярджае неаб- ходнасць школьнай рэформы, прымушае задумацца, ці ўсё добра ў падрыхтоўцы кадраў настаўнікаў. Ці заўсёды слова «настаўнік» зліта арганічна са словам «інтэлігент».Л . С ІД А Р А В А .

Новыя старонка ЛенініяныУ ТВОРЧАСЦІ ПАЎЛА ІВАНАВІЧА ТКАЧОВА ЛЕНІНСКАЯ ТЭМА -  АСН О ЎН АЯ. ЮНЫМ ЧЫТАЧАМ ВЯДОМЫ ЯГО КНІГІ ПРА ЛЕНІНА: «ВІШ НЕВАЯ КВЕЦЕНЬ», «СЭРЦ А КАМУНАРА», «САМ АЕ ГАЛОЎ- Н АЕ», «НА ШУШ Ы, ЛЯ П АДНОЖ  ЖА САЯ Н АЎ» I ІНШ . У 1982 ГОДЗЕ ВЫ ЙШ ЛА ЯГО КНІГА «ЯК РАЗГАРАЛАСЯ ПОЛЫМ Я».Шматлікія фотаздымкі (сярод іх нямала рэдкіх), рэпрадукцыі з кар- цін («Ленін сярод сялян Шушанскага» Басава, «Ленін на паляванні» Сі- дарава і інш.), копіі ленінскіх аўтографаў, дакументаў, газет, кніг — усё гэта дапаўняе змест кнігі, дае магчымасць лепш перадаць эпоху.«Як разгаралася полымя» — кніга-падарожжа. Разам з аўтарам чыта- чы наведваюць Ульянаўск, Казань, Самару, Маскву, Ленінград, Германию, Італію і г. д., праходзяць дарогамі ленінскага жыцця, дарогай гісто- рыі. Кніга чытаецца лёгка, старонкі жыцця Ільіча надаюцца ў яркіх апісан- нях, дыялогах, дзённіках,запісах, усгіамінах.Пісьменнік грунтоўна ўвайшоў у тэму, вывучыў і прааналізаваў вялікі гістарычны і архіўны матэрыял, перачытаў Леніна. Не адзін дзень, напрыклад, прасядзеў ён у дзяржаўным архіве Краснаярскага краю, каб сказаць нешта новае пра знаходжанне Леніна ў Шушанскім.Мастакі даўно адзначылі: каб напісаць Леніна, трэба для гэтага яго кожны раз зноў АД КРЫ В АЦ Ь. Гэтым шляхам ідзе П. Ткачоў. Яго аповесць «Як разгаралася полымя» узбагаціла беларускую Ленініяну. Не сумня- ваюся, што гэтая кніга будзе перакладзена на іншыя мовы і ўсюды зной- дзе чытачоў. У ёй перададзена хвалюючая праўда рэвалюцыі, створаны=; вобраз Леніна — натхнёнага змагара-рэвалюцыянера, мудрага правады- ра народных мае, самаадданага камуніста, чалавека магутнага інтэлек- ту, маштабнага мыслення з той зямной прастатой і абаяльнасцю, што будзе заўсёды прыцягваць да сябе людзей розных краін і часоў. Кніга П. Тка- чова дае юным урокі вялікага жыцця, адказвае на пытанне: з каго рабіць жыццё? П. СУХАНАВА.

I РАДУЮЦЬ,
I ВЫХОЎВАЮЦЬЖыццё не песціла Віса- рыёна Сцяпанавіча Гарбу- ка. Цяжкімі былі і дзяцін- ства, і маладосць, і сталыя гады пісьменніка.

ЕН СКОНЧЫЎ Лепельскі пе- 
дагагічны тэхнікум, потым літ- 
фак Мінскага педінстытута імя 
М. Горкага (завочна). Праца на- 
стаўніка дала В. Гарбуку вельмі 
многа. Ен сам пісаў: «Ні адно 
апавяданне пра дзяцей і для дзя
цей не было б  напісана, калі б 
я не працаваў ў школе».

В. Гарбук удзельнічаў у аба- 
роне Масквы, у вызваленні Бе- 
ларусі, Польшчы, ён распісаў- 
ся у Берліне на сцяне рэйх- 
стага.

Пісаў на беларускай і рускай 
мовах. Дзецям прызначаны 
зборнікі яго апавяданняў «Алач- 
ка-забывалачкая, «На маім ак
не», «Такіх кветак не бывае», 
«Хто такія мы» і інш.

Апавяданні В. Гарбука адкры- 
ваюць чытачам непаўторны свет 
дзіцячых уяўленняў, гульняў і за- 
баў. Яго героі дапытлівыя, ня- 
ўрымслівыя, чулыя да прыга- 
жосці. Яны гуляюць у «шалаш 
Ільіча» («Шалаш»), малююць на 
асфальце гарадской плошчы 
касманаўтаў і свае дамы («Твар 
у палоску»), складаюць казкі 
(«Сама казку склала»), Пісьмен- 
ніка захапляюць багацце дзі- 
цячай фантазіі, своесаблівасць 
успрымання, аптымізм.

Многія творы В. Гарбука звер- 
нуты да дарослых. Яны адкры- 
ваюць ім загадкавы свет дзяцін- 
ства, пераконваюць дарослых ў 
тым, што неасцярожнае слова, 
няўвага могуць падарваць да
вер дзяцей да дарослых, пак- 
рыўдзіць іх.

3 павагай В. Гарбук піша пра 
тых, хто любіць дзяцей, тонка 
адчувае дзіцячую душу, умее 
адкрыць малым штосьці прыго- 
жае ў жыцці, абудзіць у іх ці- 
каўнасць, ахвоту да карыснага 
занятку. Такім душэўным чалаве
кам у апавяданні «Алачка-за- 
бывалачка» з ’яўляецца маці 
Алачкі. 3 сапраўдным педага- 
гічным майстэрствам адвучвае 
яна сваю дачушку ад благой 
звычкі хітраваць. Гэтак жа так- 
тоўна адвучвае маці з апавя- 
дання «Што важней» сваю дач
ку ад залішняй самаўпэўнена- 
сці, пахвальбы. Апавяданні В. 
Гарбука вучаць дзяцей думаць, 
шчыра сябраваць, дапамагаць 
дарослым, быць сумленнымі і 
добразычлівымі.

Вышэйшая ацэнка працы лю- 
бога пісьменніка — гэта любоў 
і ўдзячнасць чытачоў. Творы 
Вісарыёна Гарбука любяць. Яны 
прыносяць і малым, і дарослым 
мастацкую асалоду і тактоўна 
вучаць чалавечнасці.С .С А Ч А Н К А .

БОЛЬ I СПОВЕДЗЬНЁ ЗН1КНЕ Н ІКОЛ І П А М Я Ц Ь, ШТО ПАКІ- НУЛА П АСЛ Я  С Я Б Е  ВАЙН А — ГЭТАЯ Д У М КА ГАЛ ОЎН АЯ Ў Д А К У М Е Н Т А Л ЬН А Й  АПО- В Е С Ц І СЯ РГЕЯ  П АН ІЗН ІК А «Б Р А Н ІС Л А В А » (В Ы Д . «Ю Н А Ц Т В А », 1985). ЯНА Н А Ш С А Н А  Ў Ф ОРМ Е С В О Е А С А Б Л 1ВАГА Д ЬІЯ Л О ГУ  АЎТАРА I Б Р А Н IС Л А В Ы , Ч А Л А В ЕК А, У ЯКО- ГА ВАЙНА А Д Н Я Л А  ЎСЕ: М А Ц І, БАЦЬК У. В ЁСК У, Д З Е  Я НА Н А Р А Д З ІЛ А С Я , I НАВАТ П А М Я Ц Ь ... «М АЕ Н Я Ш Ч А С Ц Е  Ў ТЫ М , ШТО Я НЕ М А ГУ  Ў С П О М Н ІЦ Ь ,— ГА В О РЫ Ц Ь  БРА- Н ІС Л А В А ,— С ІЛ Ю С Я  НЕШ ТА Ў С П О М Н ІЦ Ь  -  А Ў ГА Л АВЕ ТАДЫ  Н1БЫ ПОЛЫ М Я ПАЧЫ - НАЕ Ш У ГА Ц Ь . ВАРТА Ў С П О М Н ІЦ Ь  ВАЙНУ — Ж АР Д А  С Э Р Ц А  П А Д С Т У ПАЕ, М Л О СН А  РО- Б ІЦ Ц А ...»СЯ Р ГЕ Й  П А Н ІЗН ІК  нарадзіўся пазней за Браніславу, пасля сорак першага. I яго дзяцінства было цяжкім, таму яму лягчэй за ўсё зразумець. Ен адчувае ўсвядомленую блізкасць да тых, хто нарадзіўся раней, на чыю долю выпала «смерць у растэрміноўку» ў Асвенціме, Равенсбруку, Дахау, Саласпілсе.«...Я буду шукаць тваю памяць...» — абяцае аўтар Браніславе. 1 ён прайшоў шмат дарог, збіраючы старонкі «вялікай памяці» народнай.

«Браніслава» успрымаецца як працяг кнігі- дакумента «Я з вогненнай вёскі», запісанай А. Адамовічам, Я- Брылём, 1. Калеснікам. С. Па- нізнік сам піша пра тэта: «...я стараўся як мага больш даведацца: а што было пасля вогненных вёсак». Але ён апавядае і пра тыя трагічныя моманты, калі фашысцкія нелюдзі знішчалі цэ- лыя раёны, палілі іх разам з жыхарамі, як узнімалі на штыках на вачах матак і кідалі ў агонь малых дзетах...Значнае месца адведзена ў аповесці паказу дружбы народаў нашай шматнацыянальнай краі- ны, у прыватнасці беларускага і латышскага. Поплеч змагаліся яны супраць нямецкіх захоп- нікаў. Беларускія жанчыны пяклі хлеблатышскім- партызанам. латышы давалі йрытулак дзецям беларусаў, хавалі, ратавалі іх ад ворагаў, не давалі вывозіць у рабства. Лёсы двух наро- даў-суседзяў цесна перапляліся. «Сёння на кож- най рыжскай вуліцы можна сустрэць земля- коў»,— піша аўтар.«Браніслава» С. Панізніка — дакументальная аповесць. Але хоць ёсць у кнізе пэўны сюжэт, твор тэты больш нагадвае зборнік дакументаў і ўспамінаў.Усім зместам сваім кніга накіравана супраць вайны, і ў сённяшняй трывожнай абстаноўцы тэр- маядзернай пагрозы яна з’яўляецца ўсхвалява- ным словам у абарону міру на планеце.Д . Н ЯХАЙ .J
Б Е Л Д Р У С К І
УНІВЕРСІТЭТ

Цана 2 кап.
М інская паліграф ічная фабрыка 

«Чырвоная зорка» М В П Д  
імя Я. Коласа.26 сакавіка 1987 года.Зак. 1575

220080, М інск-80, У Н ІВ Е Р С І - 
Т Э Ц К І Г А Р А Д О К , В У Л . Б А Е 
Р У  Й С К А Я . 9, П А В Е Р Х  4 , 
П А К О І 74-75.

Т Э Л Е Ф О Н  20-68-27.

ШІІ1ІІІІІІІІІІІІІІІІІІІІІ1ІІІІІІІІІПІ
Р эд ак т ар  В . П . В А Р А Б ’Е Ў .

ІІІІІІІІПІІІІІІІІІІІІІШ ІШ ІІІІІН


